
 

 
 

 
 

Aasiaat 30. januar 2017 

 

 

Inatsisartut suleriaasianni § 37 naapertorlugu Naalakkersuisunut imaattunik apeqqute-

qarpunga: 

 

1. Nuna tamakkerlugu qanoq amerlatigisut GUX-nut qinnuteqartarpat? 

2. Nuna tamakkerlugu qanoq amerlatigisut GUX-inut tiguneqartarpat? 

a. Tiguneqanngitsoorneq sumik tunngaveqartarpa? 

3. Ukioq siulleq atuartuni qassi procent GUX-iniit atuarunnaartarpat? 

a. Suna pillugu atuarunnaartarpat? 

4. GUX-ini aallartittuninngaanniit qasserarterutaat naammassisarpat ukiuni kingullerni pingasuni? 

5. GUX-ini atuarunnaartartut ikilisarniarlugit qanoq iliuuseqartoqartarpa? 

6. GU-qarfinni naammasisut qassit ingerlaannaq ilinniarnertik nangittarpaat? 

7. GU-mi naammassisut ingerlaqqittullu sumut ilinniarfinnut ingerlaqqittarpat? 

 
 (Inatsisartuni ilaasortaq Peter Olsen, Inuit Ataqatigiit) 

 

Tunngavilersuut 

 

Nunatta ilinniarsimasut kalaallit pisariaqartippai. Pisariaqartippagullu ilinniarnertuut amerlasuut 

naammassisarnissaat ingerlaqqittarnissaallu ilinniakkanut qaffasinnerusunut. 

Paaserusunnarpoq suut pissutaallutik uniinnartoqartarnera. Ilinniakkami atuartitaanermilu 

aaqqitassaqarpugut? Meeqqat atuarfianiippa tunngaviusumik aaqqitassaq? Immaqaluunniit 

inuiaqatigiinni allamik aaqqitassaqarsimavugut? 

 

GUX-mi atuartitsineq ullumikkut nunatsinni pissutsinut naleqquppa? Atuartitsinerup 

imarisamigut siunertamigullu nunatsinni ilinniarsimassutsikkut amigaatigineqartunut 

pisariaqartinneqartunullu naleqqussagaava?  

 

Kissaatigaaralu apeqquteqaatima ullut qulit qaanngiutsinnagit akineqarnissaa. 

 
 

 

 

 

 


